
壹、辨菩薩應離、應行之諸類四法
（壹）菩薩應離四退失智慧法，應行四得慧法

一、菩薩修三十二相諸業以智慧為本
如所說得三十二相諸業，菩薩應一心修習，修如此三十二相業以慧為本。

二、舉偈總說
是故：

退失慧四法，菩薩應遠離，得慧四種法，應常修習行。

有四法能退失慧，菩薩所應遠離。復有四得慧法，應常修習。

三、別釋二種四法

（一）菩薩四法退失智慧

何等四法失慧？

一、不敬(66a)法及說法者。

二、於要法祕匿悋惜
。

三、樂法者，為作障礙壞其聽心。
四、懷憍慢，自高卑人。

迦葉！是為菩薩四法退失智慧。
（二）菩薩行四法得智慧
何等四法得慧？

一、恭敬法及說法者。
二、如所聞法及所讀誦，為他人說，其心清淨，不求利養。
三、知從多聞得智慧故，勤求不息如救頭然。
四、如所聞法，受持不忘，貴如說行，不貴言說。
是為四。

四、結引
若人不壞諸善根者，是人能捨失慧四法，能行得慧四法。
（貳）菩薩應遠離食善根四法，應修增善根四法

是故求增益智慧者，如偈說：
食
善根四法，菩薩應遠離；增善根四法，菩薩應修習。
一、侵食善根四法
何等是侵食善根四法？

一、懷憍慢，貪求世事。

二、著利養，出入諸家。

三、起憎嫉，謗諸菩薩。

四、未聞經，聞不信受。

二、增長善根四法

何等是增長善根四法？

一、所未聞經，求之無厭，所謂六波羅蜜菩薩藏。

二、於眾生，除憍慢心，謙遜下下。
三、如法得財，趣
足而已，離諸邪命，樂行四聖種行
。

四、於他罪，若實不實，無有刺譏，不求人短。
三、修法釋疑──於法，心不違逆以佛為證

若於法中，有所不達，心不違逆，以佛為證
，佛是一切智，其法無量，隨宜而說，非我所知。
（參）菩薩應遠離四諂曲法，應修四直心相

如是增益善根四法，非諂曲
者所能成就。
是故：
菩薩應遠離，諂曲相四法；應常修習行，直心相四法。
一、總明偈意
在家出家菩薩，應遠離四諂曲法，如曲木在稠林
難可得出。如是
世間有佛弟子，雖入佛法，不能得出生死深林。
二、別釋二種四法

（一）四諂曲法

何等為四？

一、於佛法懷疑不信，無有定心。

二、於眾生憍慢、瞋恨。

三、於他利，心生貪嫉。

四、毀(66b)謗菩薩，惡聲流布。

是為四。
（二）四直心相
何等是四直心相？

一者、有罪即時發露，無所隱藏，悔過除滅，行無悔道。
二者、若以實語，失於王位及諸財寶，猶不妄語，口未曾說輕人之言。
三者、若人惡口罵詈、輕賤、譏謗、繫閉、鞭杖、考
掠
等罪，但怨前身，不咎
於他，信業果報，心無恚恨。
四者、安住信功德中，諸佛妙法，甚難信解，心清淨故，皆能信受。

（肆）菩薩應捨離四敗壞菩薩法，應修四調和菩薩法

敗壞菩薩行四諂曲，調和菩薩有四直行，是故菩薩，欲不行諂曲相，欲行直心。

如說：
應捨離四種，敗壞菩薩法；應修習四種，調和菩薩法。
一、四敗壞菩薩法
云何名為四敗壞菩薩法？

一、多聞而戲調，不隨法行。

二、於教化而生戲論，不敬順和尚
、阿闍梨。

三者、不能消人信施，毀壞防制而受供養。

四者、不敬柔善菩薩，心懷憍慢。

是為四。

二、四調和菩薩法
云何名為四調和菩薩法？

一、常樂聞所未聞法，聞已能如所說行，依法、依義、依如說行。
二、隨順義趣，不惑言辭，調和易化，於師事中用意
施作
。
三、不失戒定，清淨活命。
四、於
調和菩薩，生恭敬心，隨順情重
，破憍慢心，求其功德。
（伍）菩薩應遠離四種錯謬，應修習四種菩薩道

復次，菩薩有四種錯謬，常於此中求菩薩短，是名敗壞菩薩；
若能親近四種善道，是名調和菩薩。

如偈說： 

菩薩應遠離，四種菩薩謬；菩薩應修習，四種菩薩道。
一、菩薩四種錯謬

何謂菩薩四種錯謬？

一、於非器眾生說甚深法，是名錯謬。
二、樂深大法者，為說小乘，是名錯謬。
三、於正行道者，持戒善心，輕慢(66c)不敬，是名錯謬。
四、於未成就者，未可信而信，攝破戒惡人，以為親善，是名錯謬。
二、四種菩薩道

何等為四種菩薩道？

一、於一切眾生，行平等心。
二、以善法教化一切等。
三、為一切眾生說法。

四、以正行，行於一切眾生。
（陸）菩薩應遠離四種像菩薩法，當修菩薩初行四功德

一、菩薩應遠離四種像菩薩法

若常行菩薩四種錯謬，不樂思惟諸法，不勤修習善法，則是像菩薩。

是故：
諸菩薩法中，四種像菩薩，佛說如是法，一一應遠離。
（一）明四種像菩薩法

何等為四？

一、貪重利養，不貴於法。
二、但為名譽，不求功德。

三、求欲自樂，不念眾生。
四、貪樂眷屬，不樂遠離。
是為四。

二、捨離像菩薩法，當修菩薩初行四功德

問曰：像菩薩法云何可捨？

答曰：若菩薩應修菩薩初行功德，是則能離像菩薩法，是故菩薩若欲離像菩薩法，
如偈說：

　　　　初行四功德，精勤令得生；生已令增長，增長已當護。

何等為四？

一者，信解空法，亦信業果報。

二者，樂無我法，而於一切眾生生大悲心。

三者，心在涅槃而行在生死。

四者，布施為欲成就眾生，而不求果報。

（柒）菩薩當親近四種善知識、遠離四種惡知

若人欲生菩薩初行四功德，增長守護者，當親近善知識。

一、舉偈總說
如偈說：
菩薩當親近，四種善知識；亦應當遠離，四種惡知識。

菩薩愛樂阿耨多羅三藐三菩提者，應當親近恭敬供養四種善知識，當深遠離四種惡知識。

二、別釋──四種善知識、四種惡知識

（一）四種善知識

何等為四種善知識？

一、於來求者生賢友想，以能助成無上道故。

二、於說(67a)法者生善知識想，以能助成多聞智慧故。

三、稱讚出家者生善知識想，以能助成一切善根故。

四、於諸佛世尊生善知識想，以能助成一切佛法故。

（二）四種惡知識

何等為四種惡知識？

一、求辟支佛乘心，樂少欲少事。

二、求聲聞乘比丘，樂坐禪者。

三、好讀外道路伽耶
經，莊嚴文頌巧問答者。

四、所親近者，得世間利不得法利。

三、總結

是故菩薩應親近四善知識，遠離四惡知識。

（捌）菩薩之四廣大妙法藏

若菩薩能遠離四惡知識、親近四善知識者則得四廣大藏、過一切魔事法、能生無量福德、盡能攝取一切善法。

問曰：何等是菩薩大
藏法？何等是能過一切魔事法？何等是能生無量福德法？何等是能攝取一切善法？

答曰：

諸菩薩有四，廣大藏妙法，四攝諸善法，菩提心為先。
一、菩薩四大法藏

何等為四？

一、得值佛。

二、得聞六波羅蜜。

三、於說法者心無瞋閡
。

四、以不放逸心樂住阿練若處。

是為四大藏。

二、過一切魔事有四法

能過一切魔者，有四法。何等四？

一、不捨菩提心。

二、於一切眾生心無瞋礙。

三、覺知一切諸見。

四、於諸菩薩心無憍慢。

是為四。
三、得無量福德四法

得無量福德法，復有四法。何等為四？

一、於法施無所悕求。

二、於破戒惡人生大悲心。

三、於教眾生中發無上菩提。

四、於下劣眾生而行忍辱。

是為四。

四、攝取一切善法有四
攝一切善法者，有四法。何等為四？

一、於空閑不現矯異
常行
。

二、行四攝法
不求恩報。

三、不惜身命護持正法。

四、種諸善根時以菩提心為先。

是為四。

※總結

是一一四法(67b)皆應廣解，於文煩多故不廣
，今如佛所說以偈略解。

（玖）若菩薩欲得諸菩薩藏等，應當遠離諸二法

一、總標當遠離之種種二法
若菩薩欲得諸菩薩藏，欲過一切魔事，欲攝一切善法者，
皆當遠離：
二空繫二縛，二障二垢法；二瘡及二坑，二燒二病法。

若菩薩欲得諸菩薩藏等功德者，應當遠離是諸二法。

二、別釋應當遠離之種種二法

何等為二空
繫法？一、貪著應路伽耶等經，二、嚴飾衣鉢。

二縛者：一、著諸見縛，二、貪名
利縛。

二障法者：一、親近白衣，二、疎遠善人。
二垢法者：一、忍受諸煩惱，二、樂諸檀越知識。
二瘡法者：一、見他人過，二、自藏其過。
二坑法者：一、毀壞正法，二、破戒受供。
二燒法者：一、以穢濁心而著袈裟，二、受淨戒者供給。
出家之人有二病難治：一、增
上慢人自謂能降伏心，二、求大乘者沮壞
其意。

三、結引

若菩薩遠離如是等法，更有疾得阿耨多羅三藐三菩提法，則能疾得，又得諸佛、辟支佛、阿羅漢之所稱歎。
（拾）行四諦相疾得佛菩提，行四法為三聖所稱讚

問曰：何等法是疾得阿耨多羅三藐三菩提法？何等是諸佛、辟支佛、阿羅漢之所稱歎？

答曰：

　　　　能行四諦相，疾得佛菩提。又
行四法者，三聖所稱歎。
一、行四諦相，疾得佛菩提
何等為四諦相？

一、求一切善法故勤行精進。

二、若聽受讀誦經法，如所說行。

三、厭離三界如殺人處，常求免
出。

四、為利益安樂一切眾生故自利其心。

「諦」名真實不誑，
得阿耨多羅三藐三菩提故名為不虛。
二、復行四法，為三聖稱歎

復有四法為三聖稱歎，何等為四？

一、乃至失命不為惡事。

二、常行法施。

三、受法常一(67c)其心。

四、生染心即能正觀染心、起染因緣。是染根者，何名為染？何者是染？於何事起？誰生是染？如是正憶念，知虛妄無實、無有，決定信解諸法空故
、無所有法故。如是正觀染因緣故，不起諸惡
業；餘一切煩惱亦如是觀。

貳、明菩薩得大人所稱歎法，具足捨心求世出世間利次行諸法

（壹）具足捨心求二利→行無疲厭
菩薩得是大人所稱歎法，離諸惡煩惱業故，心則具足捨心者，

如說：

具足於
捨心，求世出世利。求此諸利時，心無有厭倦。

是菩薩具足捨法，欲行法施、行財施
利益眾生故，若求世間、出世間諸利，未得時心無疲懈。

世間利者，善解世間經書、技藝、方術、巧便等。

出世間利者，諸
無漏根、力、覺、道法。

（貳）無疲厭→能知義趣→隨宜引導眾生→有慚愧有恭敬，等心於眾生
如說：

如是求二利
，心無有疲懈，以無疲懈故，能得諸深法。
因從求經書，而能得智慧，具足知世間、最上第一法。

一、無疲懈者得智慧，深知世間宜法
無疲懈者，疲懈名厭惡，所學若無厭惡則心無疲倦。

◎若無疲倦則求諸經、藝、醫方、技術、禮儀、法則皆無疲倦。

◎無疲倦故則得智慧，具足深知世間宜法。

二、能了世法能引導眾生
世間法者，方俗所宜隨世間心，世間治法皆悉能知，是故能知上中下眾生宜而引導。◎善解世間事，深有慚愧心。

◎隨宜引導者，於上中下者各有所宜。

三、具足慚愧護持世間
（一）釋慚愧義

慚愧者：
自恥所行名為慚，
因他生恥名為愧；有人以自作而羞，見他而愧。
（二）舉經證──明愧為世法中之先用

世間法中，愧為先用。如《經》說︰「二清白法，護持世間，所謂慚愧。」

如偈說：

(68a)隨人有
愧時，知法知罪福；無愧善人遠，無惡而不作。
　
※因論生論──為何教知世間宜法，先用於世間法中
問曰︰何故慇懃教菩薩善知世間宜法？
答曰︰菩薩若知世間法者，則於眾生易相悅入，化導其心，令住大乘。
若不知世法，乃至不能教化一人，是故世間法者，則是教化眾生方便之道。
菩薩如是知世間法，具足慚愧心。
（三）菩薩有愧、恭敬二心，能等心眾生而不輕慢
如說：

加惡而敬養，何況利己者；有愧有恭敬，
不輕笑善者。

◎是菩薩愧心多故，於諸惡人，尚
能恭敬供養，迎送問訊，何況善人能利我有功德者。有愧、恭敬二心故，於諸賢善、少知識者，而不輕慢。
◎作是念︰有功德者，自隱於世，如灰覆火，鄙薄世法，不應輕賤，若我以小因緣而輕賤者，即便得罪。
（參）明修行精進不退，即得堪受力而能成就→供養諸佛、行佛之教化等功德

一、世間有不退轉相，因堪忍力能成事究竟 

復次，
凡諸有所作，雖難能究竟，則於世間中，亦是不退相。

（一）釋義──不懈退世間難行諸善，是為不退轉相
是菩薩凡有所作，若起塔寺，若設大會，若救罪人，如是等，一切世間諸難事中，心無廢退，所造未成，要以種種諸方便力，身、口、心力，令得成就。不但佛法有不退轉，世間事中亦有不退轉相。
（二）明成辦──「堪忍力」能成事於究竟
問曰︰以何因緣能成此事？
答曰︰有堪忍力者，則能究竟。
二、得堪忍力而能供養諸佛於佛教法能如說行

如說︰

得大堪忍力，深供養諸佛，隨佛所教化，皆悉能受持。

菩薩得堪忍力故，以是力於諸佛供養敬禮，隨宜供奉衣服、飲食等，又佛教化，若持戒、禪定，若降伏心意，若實觀諸法，於是事中，(68b)用堪任力，如人得利刀，宜應有益中用，不於無益中用。
參、菩薩正行十法能淨治初地
（壹）舉偈總說

如說：
　
以[１]信[2]悲[3]慈[4]捨 ，堪受[5]無疲厭
 ，又[6]能知義趣，

[7]引導眾生心，     [8]愧[9]堪受第一，[１0]深供養諸佛，

住佛所說中，正行此十法，能
淨治初地，是則菩薩道。

（貳）別釋──淨治初地之十種法行
一、信

若菩薩以信為始，後住佛故
，則能淨治初地，
是十法中以「信」為初。「信」，名於諸佛法因緣中，心得決定，又加好樂，何以故？是菩薩心性清淨故，得深根信力。
二、大悲
有信力故，於眾生中而生悲心。作是念︰一切諸佛法，以大悲為本，我今一心好樂佛法，是故於眾生中，應生悲心，此悲漸增，則成大悲。
三、慈

得大悲故，於眾生中，則生慈心。作是念︰我應隨力利益眾生，則成實悲。
四、捨
行慈利眾生時，即能行捨，內外所有皆能施與。作是念︰如我是物，為欲利益安樂眾生，則成實慈。
五、無疲厭

又諸眾生信受我語，為欲行捨，求利財物故，堪受種種諸苦惱事。作是念︰若有疲厭，則於世間技藝、經書、田
作、工巧諸求財利因緣，則無所獲。是故應於世間技藝、經書等無有疲厭。
六、能知義趣
以堪受故，能知義趣。作是念︰世間經書以義為味。若人善知經書義味，則於世間
法悉能通了。
七、引導眾生
能通了故，則能引導上、中、下眾生。
八、慚愧

作是念︰若人無有慚愧，則不能令眾生歡喜。為令歡
喜故，當行慚愧。
九、堪受
作是念︰若無堪受，則不成世間、出世間利。有堪受故，則能引導一切眾生皆令歡喜，(68c)心歡喜故，信受我語。以信受故，勤行方便而作唱導。
十、供養諸佛

作是念︰若眾生供養佛者，則多所利益。欲令眾生供養佛故，即自一心供養於佛及形像舍利。眾生信受，則便隨效供養於佛，種人天因緣，住於三乘。
（參）總結

菩薩如是次行十法，則能淨治初地。
� 不分卷【宋】【元】【明】【宮】。(大正26，65d，n.14)


� 按此：上承卷8〈共行品18〉所作偈前之結引，請參見《十住毘婆沙論》卷8〈18 共行品〉(大正26，64c19-65c15)。


� [1]《大寶積經》卷112〈普明菩薩會43〉（大正11，631 c21-25）：「菩薩有四法退失智慧，何謂為四？（１）不尊重法，不敬法師。（２）所受深法，祕不說盡。（３）有樂法者，為作留難，說諸因緣，沮壞其心。（４）憍慢自高，卑下他人。迦葉！是為菩薩四法退失智慧。」


[2]《佛說遺日摩尼寶經》卷1(大正12，189b10-13)：「菩薩有四事法智慧為減，何等為四事？一者、不敬經不敬師。二者、人有欲聞經者中斷之。三者、人有求深經者愛惜不肯與。四者、自貢高輕侮他人。是為四。」


[3]《佛說大迦葉問大寶積正法經》卷1(大正12，200c22-28)：「有四種法破壞菩薩智慧。迦葉白言：四種法者，其義云何？四種法者：一者、於佛教法而生輕慢。二者、於法師處憎嫉法師。三者、隱藏正法令不見聞。四者、他欲樂法數數障礙，瞋恚斷善，覆蓋不說。誑賺他人，唯自求利。迦葉！如是四種，是名壞滅菩薩智慧。」


[4]《大乘寶雲經》卷7〈寶積品第7〉（大正16，276a28-b11）：「爾時佛告寶積菩薩言：善男子！有四種法退失菩薩智慧。何謂為四？（１）於佛正法無尊重心亦不恭敬，是說法者慳嫉正法。（２）設有人來求正法者而不為說。（３）於樂法者為作留難。（４）遮護覆藏自生憍慢，復加誹謗說正法者。寶積！如是四法退失智慧。」


[5]《大寶積經論》卷1（大正26，205c20-206a2）：「問曰：云何不尊重等法，令能退失智慧？答曰：（１）瞋恨故不敬，不敬故不聞，不聞故不生解，以不生解故，即現退失智慧。（２）吝惜諸法，所受諸法祕不盡說，故不聞；不聞故於未來世中眾緣不具；緣不具故退失智慧。（３）有樂法者為作留難，說諸因緣沮壞其心，說有餘言。所犯覆藏不能悔過等故，得聞障報已，聞障報故得愚癡因，是故未來必得愚癡，以愚癡故退智慧。（４）其心憍慢、自高讚己，卑下他人故令恨他，以恨他故即為倒說；已顛倒說故，於未來世中招倒，以招倒故退失智慧。」


[6]印順導師著《寶積經講記》(p.24-p.26)。


�《舍利弗阿毘曇論》卷18(大正28，649c)：「何謂悋惜？若於財法護念不捨，是名心悋惜。」


� [1]《大寶積經》卷112〈普明菩薩會43〉（大正11,631 c26-29）：「菩薩有四法得大智慧。何謂為四？（１）常尊重法，恭敬法師。（２）隨所聞法，以清淨心，廣為人說，不求一切名聞利養。（３）知從多聞，生於智慧，勤求不懈，如救頭然。（４）聞經、誦持、樂如說行，不隨言說。是為菩薩四法得大智慧。」


[2]《大寶積經》卷100〈菩薩行品〉（大正11，562a1-4）：「菩薩成就四法得大智慧。何謂為四？


  （１）於他法中，不生憎嫉。（２）說除過法，令無疑悔。（３）勤精進者，勸不令廢。（４）己身常樂，多修空法。是為菩薩成就四法得大智慧。」


[3]《佛說大迦葉問大寶積正法經》卷1(大正12，201a7-12)：「此四法者：一者、於佛教法深生尊重。二者、於法師處勿生輕慢。三者、如聞得法為他解說，起正直心，不求一切利養。四者、稱讚多聞增長智慧，一向正心如聞受持，行真實行而不妄語。迦葉！此四種法增長菩薩大智慧故。」


[4]《佛說遺日摩尼寶經》卷1(大正12，189b14-18)：「菩薩復有四事法智慧為增，何等為四？一者、恭敬經尊師。二者、人有來聽經者不中斷。三者、人有欲得深經者不愛藏。四者、具足為人說經，不從人有所徼冀，常自精進，常隨法行不嘩說。是為四。」


[5]《大寶積經論》卷1（大正26,206c4-15）：「菩薩有四法，成大智慧。何等為四？所謂尊敬重法，及敬法師等。菩薩順行此敬等法因故，得與大智因故，生四種智慧。何等為四？一者、起，二者、成熟，三者、滿足助道，四者、能為成菩提。


（１）然彼恭敬故，樂聽聞法，既聞法已，便得起發智慧。（２）隨所聞讀誦、受持諸法，以清淨心廣為人說，而不求一切名聞利養、恭等事故，令得化他，成熟心智。（３）善知智慧，從多聞生，精進不懈怠，如救頭燃。（４）聞法誦持，樂如說行，不隨言說，常求多聞，聞則憶持不忘故！令得滿足，助道智行，其實行；行不隨言語及已音聲，為實行故，令能得成菩提智慧。」


[6]《大乘寶雲經》卷6〈寶積品第七〉（大正16，276 b-17）：「善男子！有四種法增長菩薩摩訶薩廣大智慧，何等為四？所謂：


（１）敬重正法及說法者。（２）隨所聽得微妙正法，廣為他人分別解說，不求名聞，無希望心而為說法。（３）勤求正法，如救頭然。（４）隨所聞聽，堅固受持，如法修行。善男子！如是四法增長菩薩廣大智慧。」


[7]印順導師著《寶積經講記》p.27-29：「菩薩有四法，得大智慧，何謂為四？一、常尊重法，恭敬法師。二、隨所聞法，以清淨心廣為人說，不求一切名聞利養。三、知從多聞生於智慧，勤求不懈，如救頭然。四、聞經誦持，樂如說行，不隨言說。……能這樣依解而起行，智慧當然能生長廣大了。總結的說：這就是『菩薩四法，得大智慧』。」


� 食：1.通“ 蝕 ”消耗，虧耗。《素問‧陰陽應象大論》：“壯火食氣。”《禮記‧大學》：“生財有大道，生之者眾，食之者寡，為之者疾，用之者舒，則財恒足矣。”2.通“ 蝕 ”虧缺。3. 通“ 蝕 ”消亡。4.引申為蒙蔽。《漢語大詞典(十二)》(p.477)。


� [1]《大寶積經》卷112〈普明菩薩會43〉（大正11，632a12-16）：「復次，迦葉！菩薩有四法，所生善法滅不增長。何謂為四？（１）以憍慢心讀誦修學路伽耶經（２）貪利養心詣諸檀越（３）增毀菩薩（４）所未聞經違逆不信。」


[2]《佛說摩訶衍寶嚴經》卷1(大正12，194b21-25)：「菩薩成就四法，生善法則滅，善不增長。云何為四：一者、貢高憍慢，學世經典。二者、貪著財物數至國家。三者、嫉妬誹謗。四者、未曾聞經聞說誹謗。是謂迦葉！菩薩成就四法，生善則滅，善不增長。」


[3]《佛說大迦葉問大寶積正法經》卷1(大正12，201b22-28)：「有四法具足，令諸菩薩已生、未生善法皆令滅盡，永不增長。迦葉白言：云何四法？一者、世間所有深著我見。二者、觀察種族，住著利養，行呪力事。三者、瞋恨菩薩，偏讚佛教不普稱讚。四者、未聞難見經法聞之疑謗。如是迦葉！具此四法，令諸菩薩已生、未生善法皆悉滅盡，永不增長」


[4]《大乘寶雲經》卷7〈7 寶積品〉(大正16，276b29-c4)：「善男子！具四種法，菩薩摩訶薩一切善根不得生長。何等為四？（１）自生憍慢。（２）勤求世間文章、呪術。（３）勤求利養、貪著名聞。（４）以欺誑心而誑於他。善男子！具是四法，菩薩摩訶薩一切善根永不增長。」


[5]《大乘集菩薩學論》卷10〈7 護受用福品〉(大正32，104b8-12)：「若菩薩具此四法，則未生善法令滅，已生善法亦不增長。何等為四？（１）謂於世間深著過慢。（２）巧構言辭耽著利養。（３）樂觀種姓，嫌讚菩薩。（４）於未說未聞契經而輒生誹謗。」


[6]印順導師著《寶積經講記》（p.34-p.36）。


� [1]《最勝問菩薩十住除垢斷結經》卷5〈14 勇猛品〉(大正10，1006b5-8)：「云何菩薩增益善根轉多不減？佛告辯聰：復有四法增益善根。云何為四？一曰信，二曰聞，三曰施，四曰出要，是謂四法令菩薩增益善根。」


[2]《最勝問菩薩十住除垢斷結經》卷5〈14 勇猛品〉(大正10，1006b12-15)：「復有四法增益善根。云何為四？所謂四法：（１）教他立信，（２）既施之後不望其報。３）及護法之主。（４）菩薩言教，教授不違。是謂四法之所修行。」


[3]《大寶積經》卷112，〈普明菩薩會〉，（大正11，632b28-c4）：「復次迦葉！菩薩有四法，所生善法增長不失，何謂為四？


（１）捨離邪法，求正經典──六波羅蜜菩薩法藏；（２）心無憍慢，於諸眾生謙卑下下。（３）如法得施，知量知足，離諸邪命，安住聖種。（４）不出他人罪過虛實，不求人短。若於諸法心不通達作如是念：佛法無量，隨眾所樂而為演說，唯佛所知，非我所解，以佛為證，不生違逆。迦葉！是為菩薩四法，所生善法，增長不失。」


[4]《大乘寶雲經》卷6〈寶積品第七〉（大正16，276c4-12）：「善男子！具有四法菩薩摩訶薩，生生世世，增長善根，轉勝明淨，不復退失。何謂為四？


（１）捨離一切，不淨之法，勤求一切，清淨正法，夫正法者，所謂：六波羅蜜菩薩法藏。（２）於諸眾生，心無憍慢，猶若家犬，如法受施，而自知量，捨離一切，諸邪慢等。（３）安心知足，住於聖種。（４）不說他人罪過虛實，不求人短。」 


[5]《思益梵天所問經》卷1，〈四法品〉，（大正15，35b）：「菩薩有四法增長善根，何等為四？一者持戒、二者多聞、三者布施、四者出家。」


[6]印順導師著《寶積經講記》(p.36-p.39) 


� 趣：1.通“ 取 ”。僅僅。 北齊  顏之推 《顏氏家訓‧止足》：“人生衣趣以覆寒露，食趣以塞飢乏耳。” 盧文弨 注：“趣者，僅足之意，與《孟子》‘ 楊子 取為我’之取同。”2. 通“ 取 ”。求取；采取。《漢語大詞典(九)》(p.1142)。


� [1]《中阿含經》86經〈中阿含長壽王品說處經第十五〉卷21(大正1，563b22-563c10)；《十住毘婆沙論》卷17(大正26，116b23-b24)：「四聖種者：所謂趣得衣服而足，趣得飲食而足，趣得坐臥具而足，樂斷樂修行。」


[2]《大智度論》卷27(大正25，258a19-20)：「復有四聖種道：不擇（１）衣、（２）食、（３）臥具、醫藥、（４）樂斷苦修定。」


[3]印順導師著《初期大乘佛教之起源與開展》p.201：「四聖種是：隨所得衣服喜足；隨所得飲食喜足；隨所得房舍喜足；欲斷樂斷，欲修樂修。……律制又有『四依』，是受具足時所受的，內容為： 糞掃衣、常乞食、樹下住、陳棄藥。『四依』，其實就是『四聖種』，《僧祇律》說：「依此四聖種，當隨順學」！稱四依為四聖種，足以說明四依是依四聖種而轉化來的。《長部》的《等誦（結集）經》，立四聖種，而《長阿含》的《眾集經》，就稱第四為『病瘦醫藥』。所以，『四依』是除去第四聖種，而改為『陳棄藥』，作為出家者不能再簡僕的生活標準。」


� 證：1.憑證；證據。《大戴禮記‧文王官人》：“平心去私，慎用六證。” 盧辯 注：“六證，六徵也。”2.以之為准則。《漢語大詞典(十一)》(p.429)。


�《十住毘婆沙論》卷4(大正26，37a11-12)：「諂者：心佞媚。曲者：身、口業現有所作。」


� 稠林：密林。漢　劉向《說苑‧敬慎》：“吾嘗見稠林之無木，平原為谿谷。《漢語大詞典(八)》(p.103)。


� 是-【宋】【元】【明】【宮】。(大正26，66d，n.1) 


� [1]《大寶積經》卷112(大正11，632a24-28)：「復次，迦葉！菩薩有四曲心，所應遠離。何謂為四？（１）於佛法中心生疑悔。（２）於諸眾生憍慢瞋恨。（３）於他利養起嫉妬心。（４）訶罵菩薩廣其惡名。迦葉！是為菩薩四曲心，所應遠離。」


[2]《佛說遺日摩尼寶經》卷1(大正12，189c7-10)：「菩薩有四事，心不委曲當遠離。何謂為四？一者、猶豫於佛法。二者、自貢高瞋恚，頑佷用加於人。三者、貪嫉諛訑。四、者說菩薩短。是為四。」


[3]《佛說摩訶衍寶嚴經》卷1(大正12，194c4-8)：「復次，迦葉！心有四曲，菩薩當除。云何為四？一者、猶豫疑於佛法。二者、憍慢不語恚怒眾生。三者、他所得利心生慳愱。四者、毀呰誹謗，不稱譽菩薩。是謂迦葉！心有四曲，菩薩當除。」


[4]《大乘寶雲經》卷7〈7 寶積品〉(大正16，276c12-19)：「菩薩有四種諂曲之心，常應捨離。何謂為四？於諸佛法，心生疑悔、不決了等，於諸不毀謗當作是念：唯佛作證！佛法無量，為諸眾生隨機所說，甚深難解，唯佛自知，非我所解，是故不生違逆之心。善男子！是名四法，令眾生生（１）憍慢心（２）瞋恨惱等。（３）於他利養起嫉妬心。（４）呵罵菩薩廣其惡名。善男子。是名四種諂曲之心，菩薩摩訶薩常應捨離。」


[5]《大寶積經論》卷1(大正26，209a22-27)：「菩薩有四種諂曲心，菩薩常應捨離。何等為四？於佛法中心生疑悔不決了，如是等。問曰：何故唯說四法？答曰：為因四種諂曲等法故，以有此四種諂曲心，故說四諂曲應知。何等四？一者、於乘諂曲，二者、化受諂曲，三者、助功德諂曲，四者、助智諂曲。」


[6]印順導師著《寶積經講記》(p.39-p.41)。


� [1]《大寶積經》卷112，(大正11，632a28-b6)：「復次，迦葉！菩薩有四直心之相。何謂為四？（１）所犯眾罪，終不覆藏，向他發露，心無蓋纏。（２）若失國界、身命、財利，如是急事，終不妄語，亦不餘言。（３）一切惡事：罵詈、毀謗、撾打、繫縛，種種傷害，受是苦時，但自咎責，自依業報，不瞋恨他。（４）安住信力，若聞甚深，難信佛法，自心清淨，能悉受持。迦葉！是為菩薩有四直心之相。」


[2]《佛說遺日摩尼寶經》卷1(大正12，189c10-15)：「菩薩有四事，直行至誠。何謂為四？一者、自有過惡不覆藏，自悔欲除其罪。二者、實諦，亡命、亡國、亡財不兩舌。三者、設有災變妄起，至罵詈、數數輕易及撾捶、閉著牢獄，設有是當自悔前世惡所致。四者、無恨無瞋恚自信。是為四。」


[3]《佛說摩訶衍寶嚴經》卷1(大正12，194c9-15)：「菩薩有四順相。云何為四？一者、所犯發露而不覆藏，心無纏垢。二者、真言致死終不違真。三者、所說而不相奪一切，侵欺、呵罵輕易、撾捶、縛害，一切是我宿命所作，不起恚他、不生使纏。四者、堅住不信他說至信佛法，亦不信之，內清淨故。是謂迦葉！菩薩有四順相。」


[4]《大乘寶雲經》卷7〈7 寶積品〉(大正16，276c20-28)：「菩薩摩訶薩具有四種真實之相。何等為四？（１）所謂於所犯罪終不覆藏，向他發露，懺悔改往，心無蓋纏。（２）若以實言，應失國土、身命、財物，如是急事不捨實語，亦不異緣作諸餘語。（３）一切惡事、罵詈、誹謗、撾打、繫縛種種傷害，受此苦時，但自咎責推於往業，不瞋恨他，不懷其惡，善住信力自心淨故。（４）若於諸佛甚深之法難信難解，悉能信受，讀誦受持。善男子！是名菩薩有四真實質直之相。」


[5]印順導師《寶積經講記》(p.41-p.44)。


� 考＝拷【宋】【元】【明】【宮】。(大正26，66d，n.2) 


� 考掠〔ㄌㄩㄝˋ〕：拷打。《後漢書‧獨行傳‧戴就》：“﹝ 薛安 ﹞收 就 于 錢塘縣 獄，幽囚考掠，五毒參至。《漢語大詞典(八)》(p.632)。


� 咎〔ㄐㄧㄡˋ〕：3.憎恨；厭惡。《書‧西伯戡黎序》：“ 殷 始咎 周 。” 孔 傳：“咎，惡。”4.責怪；追究罪責。《論語‧八佾》：“遂事不諫，既往不咎。”《漢語大詞典(三)》(p.309)。


[1]《大寶積經》卷112〈普明菩薩會43〉（大正11，632b6-10）：「菩薩有四敗壞之相，何謂為四？（１）讀誦經典而生戲論，不隨法行。（２）不能奉順恭敬師長，令心歡悅損他供養。（３）自違本誓而受信施。（４）見善菩薩輕慢不敬。迦葉！是為菩薩有四敗壞之相。」


[2]《佛說遺日摩尼寶經》卷1(大正12，189c15-19)：「菩薩有四事難調也，何謂四事？一者、學經自用不隨師法。二者、所受教不用也，不慈孝於師。三者、受比丘僧所信句，妄與他人。四者、不敬於成就菩薩。是為四。」另請參見《佛說摩訶衍寶嚴經》卷1（大正12，194c），《大乘寶雲經》卷7（大正16，276c）。


[3]《大智度論》〈初品中迴向釋論〉卷29（大正25，271a）：「復次，菩薩有二種：一者、敗壞菩薩，二者、成就菩薩。敗壞菩薩者：本發阿耨多羅三藐三菩提心，不遇善緣，五蓋覆心，行雜行，轉身受大富貴，或作國王，或大鬼神王、龍王等。以本造身、口、意惡業，不清淨故，不得生諸佛前，及天上、人中無罪處，是名為敗壞菩薩。」


[4]印順導師《寶積經講記》(p.45-p.46)。


� 和尚＝和上【宋】【元】【宮】。(大正26，66d，n.3) 


� 另參見《十住毘婆沙論》卷4〈阿惟越致相8品〉(大正2638b18-c29)：「是惟越致菩薩有二種：或敗壞者、或漸漸轉進得阿惟越致。問曰：所說敗壞者，其相云何？答曰：（１）若無有志幹，（２）好樂下劣法，（３）深著 名利養，（４）其心不端直，（５）悋護於他家，（６）不信樂空法，（７）但貴諸言說，是名敗壞相。」


� [1]《大寶積經》卷112〈普明菩薩會43〉（大正11，632b10-15）：「菩薩有四善順之相。何謂為四？（１）所未聞經，聞便信受，如所說行；依止於法，不依言說。（２）隨順師教，能知意旨，易與言語，所作皆善，不失師意。（３）不退戒定，以調順心而受供養。（４）見善菩薩恭敬愛樂，隨順善人，稟受德行。迦葉！是為菩薩有四善順之相。」


[2]《佛說遺日摩尼寶經》卷1(大正12，189c19-23)：「菩薩有四事易調也。何謂為四？一者、所聞經法隨教不過，所聞者但聞取法不取嚴飾。二者、當恭敬於師無諛諂。三者、食知足、持戒、三昧如法。四者、見成就菩薩，持善心向，心、口、身亦爾，亦欲及其功德。是為四。」


[3]《大乘寶雲經》卷7(大正16，277a)：「善男子！菩薩有四調順之相。何謂為四？（１）隨所聞法，而善說之，如說而行；依止於法，不依言說。（２）承奉師教，能知意旨，易與言語，所作皆善，不失師意。（３）不退戒定，以調順心，而受供養。（4）見諸善調，信順大士，恭敬愛樂，隨順善訓，稟受德行。善男子！是名菩薩有四調順之相。」


[4]印順導師《寶積經講記》(p.46-p.48)。


� 用意：1.謂用心研究或處理問題。2.著意，留意。《漢語大詞典(一)》(p.1021)。


� 施作：[1]《大智度論》卷7〈1序品〉(大正25，112b9-10)：「云何世尊入三昧王三昧，無所施作，而從定起觀視世界？」《大智度論》卷21〈1 序品〉：「佛壽一日，用如是力，必能究竟施作佛事。」(大正25，220b22-23)，以下《智論》大部份「施作」一詞，多數與「佛事」連用，另參：卷32(大正25，302b21)，卷34(大正25，312b11-12)，卷76(大正25，595a7)，卷92 (大正25，708b26)。


[2]今查《漢語大詞典》無「施作」一詞，另查「施」字一義：


施：1.施行；施展。《國語‧吳語》：“ 勾踐 恐懼而改其謀，舍其愆令，輕其徵賦，施民所善，去民所惡。” 2.給予；施捨。《漢語大詞典(六)》(p.1576)。


� 於=（諸）【宋】【元】【明】【宮】。(大正26，66d，n.4)


� 情重：「情誼深厚，親密。」《漢語大詞典(七)》(p.576)。


� [1]《大寶積經》卷112〈普明菩薩會第43〉(大正11，632b15-20)：「菩薩有四錯謬。何謂為四？（１）不可信人與之同意，是菩薩謬。（２）非器眾生說其深法，是菩薩謬。（３）樂大乘者為讚小乘，是菩薩謬。（４）若行施時，但與持戒，供養善者，不與惡人，是菩薩謬。迦葉！是為菩薩四謬。」


[2]《大乘寶雲經》卷7(大正16，277a)：「善男子！菩薩有四僻謬，何謂為四？（１）不可信人與之同意是菩薩謬。（２）非器眾生說甚深法是菩薩謬。（３）樂大乘者為說小法是菩薩謬。（４）若布施時但施持戒供養善者不施惡人是菩薩謬。善男子！是名菩薩四種僻謬。」


[3]另請參見《佛說遺日摩尼寶經》卷1(大正12，189b8-190a26)，《佛說摩訶衍寶嚴經》卷1(大正12，194a25-195b14)。


[4]《大寶積經論》卷1 (大正26，210 b28-c24)：「佛語迦葉：菩薩有四錯謬法，何等為四？…答曰：依四種錯謬法故，說菩薩有四種錯謬。何等四種？一者、不作錯謬。二者、過量錯謬。三者、不正作錯謬。四者、惡作錯謬。是中（１）不作錯謬者：未受化眾生而與同意，依化眾生勸令到究竟故，信心敬眾生中，所說法中斷絕，是菩薩錯謬。（２）過量錯謬者：非器眾生中，說深妙上法故，於小乘眾生希求大乘，而不隨根說，是菩薩錯謬。（３）不正作錯謬者：為諸上根眾生說小乘法，於大乘眾生求小乘，不隨根說法，是名錯謬。（４）惡作錯謬者：住正行眾生如法持戒者。持罰不敬攝取破戒等。於持戒破戒中。偏心倒說法故。…錯謬者。取不正道及示不正道故應知。


此四錯謬句現說四法：一者、不說。二者、不相似說。三者、不稱根說。四者、惡說。（１）不說者：對前後說法疲倦，已生惡心故。（２）不相似說者：所說無方便故。（３）不稱根說者：喜樂小乘法故。（４）惡說者：以利養心訓誨行行故。是中惡心者，以不說故。於諸善根中而便退失不能滿足，以不滿足故調誑眾生。」


[5]印順導師《寶積經講記》(p.48-p.50)。


� [1]《大乘寶雲經》卷7(大正16，277a17-20)：「善男子！菩薩有四正道，何謂為四？（１）於諸眾生，生平等心。（２）普信眾生，等以佛慧。（３）於諸眾生，說法平等。（４）等令眾生，等住正行。善男子！是名菩薩有四正道。」


[2]《菩提資糧論》卷6(大正32，539a2-5)：「此四種菩薩道，應當習近。何等為四？所謂：（１）諸眾生中，起平等心。（２）諸眾生中，平等說法。（３）諸眾生中，平等善安立。（４）諸眾生中，令正相應。此等皆無差別，是為四種。」


[3]《瑜伽師地論》卷79，(大正30，740a17-19)：「復次，有四種菩薩，不如其義。一者、任持正法。二者、住阿練若。三者、勤修福業。四者、管御大眾。」


� [1]《菩薩戒羯磨文》卷1(大正24，1105c3-7)：「菩薩於四他勝處法，隨犯一種，況犯一切！不復堪能於現法中增長攝受菩薩廣大菩提資糧，不復堪能於現法中意樂清淨，是即名為相似菩薩，非真菩薩。」，《瑜伽師地論》卷40〈10戒品〉(大正30，515c7-10)。


[2]犯菩薩戒法亦有稱為「相似菩薩」，參見《菩薩地持經》卷5〈10 戒品〉(大正30，913b13-16)：「是菩薩於四波羅夷處法，一一犯，是名波羅夷處法，何況犯四；不能增廣現法，莊嚴菩提，亦不增長現在淨心，是名相似菩薩非實菩薩。」


� [1]《大寶積經》卷112(大正11，632c5-8）：「復次，迦葉！菩薩有四非菩薩而似菩薩。何謂為四？（１）貪求利養，而不求法。（２）貪求名稱，不求福德。（３）貪求自樂，不救眾生，以滅苦法。（４）樂聚徒眾，不樂遠離。迦葉！是為四非菩薩而似菩薩。」


[2]《大乘寶雲經》卷7〈7 寶積品〉(大正16，277a29-b4)：「善男子！菩薩有四，實非菩薩而似菩薩。何謂為四？（１）貪求利養而不求法。（２）貪求名稱不求功德。（３）貪求自樂不救眾生。（４）以滅苦法樂聚徒眾不樂遠離。善男子。是名四非菩薩而似菩薩。」


[3]《佛說摩訶衍寶嚴經》卷1(大正12，195a17-20)：「復次迦葉！有四像菩薩。云何為四？一者、貪利不求功德。二者、但自求樂不為眾生。三者、但自除苦不為眾生。四者、欲得眷屬不樂遠離。是謂迦葉！四像菩薩。」


[4]《大寶積經論》卷1(大正26，211b20-27)：「佛語迦葉：菩薩有四非菩薩而似菩薩！何等為四？一者貪求利養而不求法，乃至樂聚徒眾不樂遠離。問曰：何故唯有四法？答曰：因四種非菩薩相故說四種非，豈菩薩相事而似菩薩應知。一者、多聞相似。二者、阿蘭若相似。三者、造作功德行相似。四者、將諸徒眾相似。貪求利養，而不求法者，菩薩於諸信心中悕求利養者。」


[5]印順導師《寶積經講記》(p.57-p.58)。


� [1]《大寶積經》卷112〈普明菩薩會第43〉大正11，632c8-12)：「復次迦葉！菩薩有四真實菩薩。何謂為四？（１）能信解空亦信業報；（２）知一切法無有吾我，而於眾生起大悲心；（３）深樂涅槃而遊生死；（４）所作行施皆為眾生不求果報。迦葉！是為四種真實菩薩福德。」


[2]《大乘寶雲經》卷7〈7 寶積品〉(大正16，277b4-9)：「善男子！有四種真實菩薩。何謂為四？（１）能信於空亦信業報；（２）知一切法無有吾我，而於眾生起大悲心；（３）深樂涅槃而遊生死；（４）所作布施皆為眾生不求果報。善男子！是為菩薩四種真實菩薩功德。」


[3]《佛說大迦葉問大寶積正法經》卷1(大正12，b11-16)：佛告迦葉波：有四種法為菩薩實德。迦葉白言：云何四法？一者、入空解脫門，信業報無性；二者、入無我無願門，雖得涅槃，恒起大悲樂度眾生；三者、於大輪迴巧施方便，四者、於諸有情雖行給施不求果報。迦葉！如是四法，為菩薩實德。」


[4]印順導師《寶積經講記》(p.59-p.60)。


� 另參《十住毘婆沙論》、《大智度論》對「善知識」相關的詮釋：


《十住毘婆沙論》卷1(大正26，23c13-16)：「善知識者，菩薩雖有四種善知識，此中所說──能教入大乘，具諸波羅蜜，能令住十地者。所謂：諸佛菩薩及諸聲聞，能示教利喜大乘之法，令不退轉。」


《十住毘婆沙論》卷12(大正26，86b19-20)：「能以是三昧教誨人者，名為善知識。」


《大智度論》卷76(大正25，598a23-b22)：「何等是菩薩善知識？佛答：諸佛、大菩薩及聲聞，是菩薩善知識；六波羅蜜乃至一切種智，如、法性、實際等諸法，亦是善知識。法能成辦其事故，說六波羅蜜等諸法名善知識。三種聖人以此六波羅蜜法令菩薩奉行，得作佛。是故法及人，通名「善知識」。…得如是等法，令菩薩得出虛誑法故，名善知識。」


另參見《大智度論》卷76(大正25，596c19-27)。


《大智度論》卷96(大正25，733a23-25)：「善知識義，如先說。今略說二相是善知識，一者、教一心向薩婆若。二者、教空、無相、無作、無生無滅等般若波羅蜜法。」


� [1]《大寶積經》卷112〈普明菩薩會第43〉(大正11，632b28-c4)：「菩薩有四善知識，四善等侶。何謂為四？（１）諸來求者是善知識，佛道因緣故。（２）能說法者是善知識，生智慧故。（３）能教他人令出家者是善知識，增長善法故。（４）諸佛世尊是善知識。增長一切諸佛法故。迦葉！是為菩薩四善知識，四善等侶。」


[2]《佛說遺日摩尼寶經》卷1(大正12，190a12-16)：「菩薩有四善知識。何等為四？一者、人所求索不逆也，用是故成佛道。二者、經師是為善知識，多聞經故。三者、勸樂使人發意求佛，成於功德。四者，佛天中天是善知識，具足諸佛法故。是為四。」


[3]《佛說摩訶衍寶嚴經》卷1(大正12，195a11-16)：「復次迦葉！菩薩有四善知識。云何為四？（１）來乞求者是菩薩知識，長養道故。（２）為法師者是菩薩知識，多聞長養般若波羅蜜故。（３）勸出家學道者是菩薩善知識，長養一切諸善根故。（４）諸佛世尊是菩薩善知識，長養一切諸佛法故。是謂迦葉！菩薩四善知識。」


[4]《大乘寶雲經》卷7〈7 寶積品〉(大正16，277a24-29)：「善男子！菩薩有四善知識，四善等侶。何謂為四？（１）諸來乞者是善知識，道因緣故。（２）能說法者是善知識，增長善故。（３）勸令出家是善知識，出三界苦。（４）諸佛菩薩是善知識，增長一切正妙法故。善男子！是名菩薩四善知識四善等侶。」


[5]《菩提資糧論》卷6(大正32，539a18-23)：「四種菩薩善知識，應當親近。何等為四？所謂（１）法師是菩薩善知識，為助持聞慧故。（２）佛世尊是菩薩善知識，為助持諸佛法故。（３）勸出家者是菩薩善知識，為助持諸善根故。（４）乞求者是菩薩善知識，為助持菩提心故。此四種菩薩善知識應當親近。」


[6]印順導師《寶積經講記》(p.55-p.57)


� [1]《大寶積經》卷112〈普明菩薩會第43〉(大正11，632b24-28)：「菩薩有四非善知識、非善等侶。何謂為四？（１）求聲聞者，但欲自利。（２）求緣覺者，喜樂少事。（３）讀外經典路伽耶毘，文辭嚴飾。（４）所親近者，但增世利，不益法利。迦葉！是為菩薩有四非善知識、非善等侶。」


[2]《佛說摩訶衍寶嚴經》卷1(大正12，195a7-10)：「復次迦葉！菩薩有四惡知識。云何為四？一者、聲聞但自饒益。二者、緣覺少義少事。三者、世俗師典，專在言辯。四者、習彼但得世法，不獲正法。是謂迦葉！菩薩四惡知識。」


[3]《佛說遺日摩尼寶經》卷1(大正12，190a8-12)：「菩薩有四惡知識。何謂四？一者、教人為羅漢道滅意。二者、教人為辟支佛道，自守無為。三者、喜教人為教道。四者、人求有學經者，持財物誘恤，不肯教人。是為四。」 


[4]《大乘寶雲經》卷7〈7 寶積品〉(大正16，277a20-25)：「善男子！菩薩有四非善知識、非善等侶。何謂為四？求聲聞者，但欲自利。求緣覺者，心樂少事。歎外經典路伽耶陀，文章嚴飾。所親近者，但增世利，不慕法利。善男子！是名菩薩有四非善知識、非善等侶。」


[5]《菩提資糧論》卷6(大正32，539a26-29)：「四種菩薩惡知識。應當知之。何等為四。所謂世論者。習近種種雜辯才故。攝世財物者。不攝法故。獨覺乘者。少義利少作事故。聲聞乘者。自利行故。」


[6]印順導師《寶積經講記》(p.52-p.55)。


� [1]隋．智顗說《妙法蓮華經文句》卷8〈釋安樂行品〉(大正34，120b12-15)：「『路伽耶』此云惡論；亦云『破論』。『逆路』者，逆君父之論，又『路』名為善論，亦名師破弟子，『逆路』名惡論。亦名弟子破師。」


[2]宋．法雲鍽《翻譯名義集》卷5(大正54，1145c3-6)：「路伽耶，應法師譯云順世，本外道縛摩路迦也。天台曰：此云善論，亦名師破弟子。慈恩云：此翻『惡對答』，是順世者，以其計執隨于世間之情計也。劉虬云：如此土禮義名教。」


[3]唐．慧琳撰《一切經音義》卷15(大正54，399c15-16)：「路迦耶經(梵語，此名惡論議，正梵音云路迦耶底迦，此則順世外道，隨順世間凡情，所說執計之法是常、是有等)。」


[4]印順導師《寶積經講記》(p.54 )：「『讀外經典路伽耶毘，文辭嚴飾』：有的專重世學，讀誦外道經書──路伽耶毘。路伽耶毘，就是上文的路伽耶──順世。除了現實的，功利的而外，還學習文辭嚴飾，那是文法、修辭。以現代話來說，那是文藝。」


[5]《成佛之道》：「印度的六師外道，懷疑哲學，唯物論的順世外道」(p.63)。


「釋尊的時代，印度社會的風尚，正走上極端的路子。有的是樂行者，就是縱欲的享樂主義者，這是大多數。大家在物欲的追求中，爭取，享受，為無窮的欲望所奴役。最極端的，有庸俗的順世外道，還有性欲崇拜的遍入外道。」(p.131)。


�（廣）＋大【宋】【元】【明】【宮】。(大正26，67d，n.1)


� [1]《大寶積經》卷112〈普明菩薩會第43〉(大正11，632c13-16)：「復次，迦葉！菩薩有四大藏。何謂為四？若有（１）菩薩值遇諸佛。（２）能聞六波羅蜜及其義解。（３）以無礙心視說法者。（４）樂遠離行，心無懈怠。迦葉！是為菩薩有四大藏。」


[2]《佛說摩訶衍寶嚴經》卷1(大正12，195a25-28)：「菩薩摩訶薩有四大藏。云何為四？一者、值佛出現於世。二者、聞說六度無極。三者、見法師心中無礙。四者、不放逸樂住山林。是謂迦葉！菩薩有四大藏。」


[3]《佛說大迦葉問大寶積正法經》卷1(大正12，203b22-26)：「佛告迦葉波：有四種法，為菩薩大藏。迦葉白言：云何四法？一者、於諸佛所恭敬供養。二者、恒行六度大波羅蜜多。三者、尊重法師，心不退動。四者、樂居林野，心無雜亂。迦葉！如是四法，為菩薩大藏。」


[4]《大乘寶雲經》卷7〈7寶積品〉(大正16，277b9-13)：「善男子！菩薩有四大藏。何謂為四？若有（１）菩薩值佛出世。（２）因爾得聞六波羅蜜及其義趣。（３）以無礙心侍說法者，不暫遠離，心無懈怠。（４）住阿蘭若而無放逸。善男子！是名菩薩有四大藏。」 


[5]《菩提資糧論》卷6(大正32，539b7-10)：「四種菩薩大藏，應當得之。何等為四？所謂奉事出世諸佛、聽聞六波羅蜜、以無礙心見於法師、以不放逸樂住空閑之處。此是四種菩薩大藏，應當得之。」


[6]印順導師《寶積經講記》(p.61-p.62)。


� 閡＝礙【宋】【元】【明】【宮】下同。(大正26，67d，n.2) 


� [1]《大寶積經》卷112〈普明菩薩會第43〉(大正11，632c16-19)：「復次迦葉！菩薩有四法能過魔事。何謂為四？（１）常不捨離菩提之心。（２）於諸眾生心無恚礙。（３）覺諸知見。（４）心不輕賤一切眾生。迦葉！是為菩薩四法，能過魔事。」


[2]《佛說摩訶衍寶嚴經》卷1(大正12，195b1-4)：「菩薩有四法越度眾魔。云何為四？一者、不捨菩薩心。二者、心不礙一切眾生。三者、不染著一切諸見。四者、不輕慢一切眾生。是謂迦葉！菩薩四法越度眾魔。」


[3]《佛說大迦葉問大寶積正法經》卷1(大正12，203c3-7)：「佛告迦葉波：有四種法，遠離菩薩魔道。迦葉白言：云何四法？一者、所行諸行不離菩提心。二者、於一切眾生心無惱害。三者、於一切法明了通達。四者、於一切眾生不生輕慢。迦葉！如是四法，遠離菩薩魔道。」


[4]《大乘寶雲經》卷7〈7寶積品〉(大正16，277b13-16)：「善男子！菩薩有四種法能壞魔事。何謂為四？（１）常不捨離菩提之心。（２）於諸眾生心無罣礙。（３）於諸執著悉皆覺知。（４）心不輕賤一切眾生。善男子！是名菩薩有四種法，能壞魔事。」


[5]印順導師《寶積經講記》(p.63-p.64)。


� [1]《大寶積經》卷112〈普明菩薩會第43〉(大正11，632c23-27)：「復次，迦葉！菩薩有四無量福德莊嚴。何謂為四？（１）以清淨心而行法施。（２）於破戒人生大悲心。（３）於諸眾生中稱揚讚歎菩提之心。（４）於諸下劣修習忍辱。迦葉！是為菩薩有四無量福德莊嚴。」


[2]《佛說摩訶衍寶嚴經》卷1(大正12，195b10-14)：「菩薩摩訶薩有四無量福行。云何為四？一者、法施心無悕望。二者、見有犯戒興大悲心。三者、願一切眾生樂菩薩心。四者、見有羸劣不捨忍辱。是謂迦葉！菩薩四無量福行。」 


[3]《佛說大迦葉問大寶積正法經》卷1(大正12，203c25-29)：「佛告迦葉波：有四種法，生菩薩無量福德。迦葉白言：云何四法？一者、恒行法施心無悋惜。二者、起大悲心救護破戒眾生。三者、化諸有情發菩提心。四者、於下劣惡人忍辱救護。迦葉！如是四法，出生菩薩無量福德。」


[4]《大乘寶雲經》卷7〈7 寶積品〉(大正16，277b16-21)：「善男子！菩薩有四不可思量福德行業。何謂為四？（１）以清淨心而行法施。（２）於破戒人生大悲心。（３）於諸眾生稱揚歎詠菩提之心。（４）於無力者修習忍辱。善男子！是名菩薩有四不可思量福德行業。」


[5]印順導師《寶積經講記》(p.66-p.68)。


� [1]《大寶積經》卷112(大正11，632c19-23)：「復次，迦葉！菩薩有四法攝諸善根。何謂為四？（１）在空閑處離諂曲心。（２）諸眾生中行四攝法而不求報。（３）為求法故，不惜身命。（４）修諸善根，心無厭足。迦葉！是為菩薩四法攝諸善根。」


[2]《佛說摩訶衍寶嚴經》卷1：(大正12，195b5-10)「菩薩摩訶薩有四法，攝受一切善法。云何為四？一者、常止山澤，心無欺詐。二者、有恩無恩心常忍辱。三者、念報四恩，棄捨身命為眾生故。四者、求法而無厭足，具一切善根故。是謂迦葉！菩薩摩訶薩四法攝受一切善。」


[3]《佛說大迦葉問大寶積正法經》卷1(大正12，203c14-19)：「佛告迦葉波：有四種法，集菩薩一切善根，迦葉白言：四法云何？一者樂住林間寂靜宴默，二者布施愛語利行同事攝諸眾生，三者樂求妙法棄捨身命，四者聞義不足集諸善根勤行精進，迦葉！如是四法，能集菩薩一切善根。」


[4]印順導師《寶積經講記》(p.64-p.66)。


� 矯〔ㄐㄧㄠˇ〕異：故意與眾不同；有意立異。《漢語大詞典(七)》(p.1548)。


� 常行：1.指平時的行為准則；永久實行的准則。《晏子春秋‧問上十六》：“ 景公 問 晏子 曰：‘君子常行曷若？’” 漢  東方朔 《答客難》：“天有常度，地有常形，君子有常行。”2.素常的行卷。3.日常實行。《新唐書‧刑法志》：“格者，百官有司所常行之事也。”4.平常的行為。 宋  曾鞏 《史館申請三道》：“善惡可勸戒是非，後世當考者書之，其細故常行更不備書。”《漢語大詞典(三)》(p.733)。


�〔法〕－【宋】【元】【明】【宮】。(大正26，67d，n.3) 


� 廣＋（說）【宋】【元】【明】(大正26，67d，n.4)。


� [1]《大寶積經》卷112〈普明菩薩會第43〉(大正11，636a16-29)：「大迦葉！出家之人，有二不淨心。何謂為二？一者、讀誦路伽耶等外道經書，二者、多畜諸好衣鉢。又出家人有二堅縛。何謂為二？一者、見縛，二者、利養縛。又出家人有二障法。何謂為二？一者、親近白衣，二者、憎惡善人。又出家人有二種垢。何謂為二？一者、忍受煩惱，二者、貪諸檀越。又出家人有二雨雹壞諸善根。何謂為二？一者、敗逆正法，二者、破戒受人信施。又出家人有二癰瘡。何謂為二？一者、求見他過，二者、自覆其罪。又出家人有二燒法。何謂為二？一者、垢心受著法衣，二者、受他持戒善人供養。又出家人有二種病。何謂為二？一者、懷增上慢而不伏心，二者、壞他發大乘心。」


[2]印順導師《寶積經講記》〈應離八失〉(p.202-p.209)。 


�（虛）＋空【宋】【元】【明】【宮】。(大正26，67d，n.5)


�〔名〕－【宋】【元】【明】【宮】。(大正26，67d，n.6) 


�《出曜經》卷5〈3 愛品〉(大正04，632c13-16)：「云何為二縛？一者、愛縛；二者、見結。或時，眾生思惟不淨觀，愛結便緩，見結便急；有時眾生思惟安般守意，見結便緩，愛結便急。是故說縛結遂固深。」


� [1] 憎＝增【宋】【元】【明】【宮】。(大正26，67d，n.7)


[2] 《大正藏》原作「憎」，今依【宋】本等改作「增」。


� 沮壞：毀壞；敗壞；破壞。 漢  劉向 《說苑‧正諫》：“木梗謂土耦人曰：‘子先土也，持子以為耦人，遇天大雨，水潦並至，子必沮壞。’”《漢語大詞典(五)》(p.1069)。


�《大智度論》卷68〈46 魔事品〉(大正25，536a16-25)：「是聲聞弟子，得般若波羅蜜經，欲信受；餘聲聞人沮壞其心，語言：『是經初後不相應，無有定相，汝宜捨之！聲聞法中，何所不有？』…如是等種種因緣，捨般若波羅蜜，於聲聞經中求薩婆若。」


� 又＝及【宋】【元】【明】【宮】。(大正26，67d，n.8)


� 免＝勉【宋】【元】【明】【宮】。(大正26，67d，n.9)


�《十住毘婆沙論》卷1〈1 序品〉(大正26，22c2-4)：「諦者，一切真實，名之為諦；一切實中，佛語為真實，不變壞故。我解說此佛法，即集諦處。」 


� 故＋（無有法）【宋】【元】【明】【宮】。(大正26，67d，n.10) 


� 惡＝心【元】。(大正26，67d，n.11)


�《佛說十地經》卷2〈1 菩薩極喜地〉(大正10，540a17-b3)：「復次，菩薩既得如是大慈、大悲、大捨意樂已，為欲救拔一切有情，轉更訪求世出世間諸利益事，訪求之時心無厭倦，即得如是無厭倦性。無厭倦者，於一切論得無怯弱故，此菩薩於諸論中智得成就，此以如是諸論相應；應、不應作善籌量，智於劣、中、勝諸有情，所如應、如宜而修正行故，此世智而得成就；得世智已，應時、應分、應量而行，以慚愧莊嚴心之相續，勤修自利利他加行，由此菩薩慚愧得成；即於如是正加行中，皆能出離，得無退屈及無轉易力所持性；是故菩薩堅力持性而得發生；菩薩得此堅力持已，即能慇懃供養、承事諸佛如來及教法中而正修行。


菩薩如是成就十種淨諸地法，所謂淨信、慈、悲、慧、捨、無有厭倦、善知諸論、善解世間、慚愧莊嚴、堅力持性、供養諸佛。」


� 於捨＝捨於【宋】【元】【明】【宮】。(大正26，67d，n.12) 


�《十住毘婆沙論》卷13〈26 譬喻品〉(大正26，91b29-c2)：「菩薩亦如是有財物、治法故，有大勢力。財者，七財。所謂：信、戒、慚、愧、捨、聞、慧。」


� [1]《瑜伽師地論》卷38〈8力種姓品〉(大正30，500c20-24)：「如是一切明處所攝，有五明處：一、內明處。二、因明處。三、聲明處。四、醫方明處。五、工業明處。菩薩於此五種明處，若正勤求，則名勤求一切明處。」


[2]《菩薩地持經》卷6〈14 慧品〉(大正30，922b17-2)：「云何菩薩自性慧？入一切所知境界，隨入已，如法擇觀，緣五明處。所謂內明、因明、聲明、醫方明、世工巧明。是名自性慧。」


�（說）＋諸【宋】【元】【明】【宮】﹙大正26，67d，n.13﹚。


� [1]《十住毘婆沙論》卷9〈20 念佛品〉(大正26，69b22-23)：「善說根、力、覺、道、念處、正勤、如意三十七助道法。」


[2]《雜阿含．262經》卷10(大正02，67b6-11)：「如是比丘不勤修習，隨順成就，而欲令得漏盡解脫，無有是處。所以者何？不修習故。不修何等？謂不修念處，正勤，如意足，根，力，覺，道。若比丘修習隨順成就者，雖不欲令漏盡解脫，而彼比丘自然漏盡，心得解脫。」


[3]有關根、力、覺、道法之別相，在《大智度論》卷19〈1 序品〉(大正25，202c20-203b3)有詳細說明。《大智度論》卷90〈80 實際品〉(大正25，694c23-28)：「須菩提！亦有諸無漏法，所謂：四念處、四正勤、四如意足、五根、五力、七覺分、八聖道分。如是等法，雖無漏，亦不如第一義相。第一義相者，無作、無為、無生、無相、無說，是名第一義；亦名性空，亦名諸佛道。」


� 按：世間利、出世間利。


� [1]《大般涅槃經》卷19〈8 梵行品〉(大正12，477b25-c1)：「諸佛世尊常說是言：有二白法能救眾生，一、慚，二、愧。慚者，自不作罪；愧者，不教他作。慚者，內自羞恥；愧者，發露向人。慚者，羞人。愧者，羞天。是名慚愧；無慚愧者，不名為人，名為畜生。有慚愧故，則能恭敬父母師長；有慚愧故，說有父母兄弟姊妹。」


[2]另參見《佛說佛名經》卷10(大正14，225b11-14)，《十誦律》卷48(大正23，354b29-c8)。


[3]《阿毘曇毘婆沙論》卷19〈5 無慚愧品〉(大正28，136b9-137a1)：「云何為慚？云何為愧？乃至廣說。問曰：何故作此論？答曰：此二法所行相似，世人見行於慚，名之為愧；見行於愧，名之為慚。此二法實異，人謂是一。欲說其定體，亦說差別故，而作此論…………凡夫人有，聖人亦有，以有此法故，當知是有漏、無漏。」


�《大方廣佛華嚴經》卷21〈22 十無盡藏品〉(大正10，112a1-14)：「佛子！何等為菩薩摩訶薩慚藏？此菩薩憶念過去所作諸惡而生於慚。…是名菩薩摩訶薩第三慚藏。」


� [1]《雜阿含．1243經》卷47(大正2，340c23-29)：「爾時，世尊告諸比丘：『有二淨法，能護世間。何等為二？所謂慚、愧。假使世間無此二淨法者，世間亦不知有父母、兄弟、姊妹、妻子、宗親、師長、尊卑之序，顛倒渾亂，如畜生趣。以有二種淨法，所謂慚、愧，是故世間知有父母、乃至師長、尊卑之序，則不渾亂如畜生趣。』」


[2]《增壹阿含經》卷9〈18 慚愧品〉(大正2，587b5-14)，《七處三觀．41經》(大正2，881b8-17)。


� 有＝所【宮】。（大正26，68d，n.1）


�《十住毘婆沙論》卷2〈4 淨地品〉(大正26，29a25-26)：「慚愧名為喜羞恥；恭敬名念其功德，尊重其人。」


� 尚＝常【宋】【元】【明】【宮】。（大正26，68d，n.2）


� [1]《大方廣佛華嚴經》卷34〈十地品26〉(大正10，182b19-183a6)：「佛子！菩薩發如是大願已，則得利益心、…不濁心。（１）成淨信者，有信功用：能信如來本行所入，信成就諸波羅蜜，…信成就果。舉要言之，信一切菩薩行，乃至如來智地說力故。（２）…菩薩見諸眾生於如是苦聚不得出離，是故即生大悲智慧。（３）復作是念：『此諸眾生我應救拔，置於究竟安樂之處。』是故即生大慈光明智。（４）佛子！菩薩摩訶薩隨順如是大悲、大慈，以深重心住初地時，於一切物無所吝惜，求佛大智，修行大捨，凡是所有一切能施。所謂…頭目、手足、血肉、骨髓、一切身分皆無所惜，為求諸佛廣大智慧。是名：菩薩住於初地大捨成就。


「佛子！菩薩以此（２）慈、（３）悲、（４）大施心，（５）為欲救護一切眾生，轉更推求世、出世間諸利益事無疲厭故，即得成就無疲厭心。（６）得無疲厭心已，於一切經論心無怯弱；無怯弱故，即得成就一切經論智。（７）獲是智已，善能籌量應作、不應作，於上、中、下一切眾生，隨應、隨力、隨其所習，如是而行，是故菩薩得成世智。（８）成世智已，知時知量，以慚愧莊嚴勤修自利、利他之道，是故成就慚愧莊嚴，（９）於此行中勤修出離，不退不轉，成堅固力。（１０）得堅固力已，勤供諸佛，於佛教法能如說行。」


[2]《十住經》卷1〈1 歡喜地〉(大正10，502b9-23)：「菩薩摩訶薩，住於初地，能行大捨。是菩薩，以大悲心、大捨心，救一切眾生故，轉勤推求，世間、出世間利益勝事，心無疲懈。是故菩薩，生無疲倦功德，於諸經書，能自開解。是故，生知經書功德。得如是知經書智慧，善能籌量，應作不應作，於上中下眾生，隨宜而行；隨有依止來親近者，隨力利益，是故菩薩，生世智功德。得世智功德，則知時知量，慚愧莊嚴，修習自利、利彼之道，是故則生慚愧功德；如是功德行中，精勤修行，心不懈退，是精進不退功德，即時得堪受力；得堪受力已，勤行供養諸佛，隨佛所說，如說而行。諸佛子！是菩薩，悉知生起如是清淨地法，所謂：信、慈、悲、捨、不疲惓、知諸經書、善解世法、慚愧、堪受力、供養諸佛，如所說行。」


[3]《佛說十地經》卷2〈1 菩薩極喜地〉(大正10，540a29-b3：「菩薩如是成就十種淨諸地法，所謂淨信、慈、悲、慧捨、無有厭倦、善知諸論、善解世間、慚愧莊嚴、堅力持性、供養諸佛。」 按：「慧捨」，比對其他經論，或可理解為「惠捨、惠施」。


[4]《瑜伽師地論》卷47〈4住品〉(大正30，555b29-c18)：「復有十種淨修住法，由是能令極歡喜住速得清淨。一者、於諸佛法，深生淨信。二者、觀諸有情緣起道理，證得唯有純大苦蘊，發起大悲。三者、觀見彼已，自誓願言：我當令彼諸有情類，解脫如是純大苦蘊，得第一樂，發起大慈。四者、為欲救拔一切憂苦，自無顧戀；無顧戀故，能捨內外一切身財，於諸有情而行惠施。五者、為欲利益諸有情故，從他勤求世出世法，曾無厭倦。六者、無厭倦故，證得一切論智清淨，善知諸論。七者、善知論故，於劣中勝諸有情所，如 應如宜而修正行，善解世間。八者、即於如是正加行中，依應時、分量等正行 ，而修慚愧。九者、即於如是正加行中，得無退轉，堅力持性。十者、以諸上妙利養、恭敬及與正行，供養如來。是名十種淨修住法。由此能令極歡喜住速得清淨，所謂淨信、慈、悲、惠 捨、無有厭倦、善知諸論、善解世間、修習慚愧、堅力持性、供養如來。」


� 厭＝倦【宋】【元】【明】【宮】。（大正26，68d，n.3） 


� 能淨乃至道十字宋元明宮四本俱作長行。（大正26，68d，n.4）


� [1]另參見，菩薩以二十七法、七法、三十二法淨治初地〔本注腳引自：貫藏法師編《十住毘婆沙論》卷2〈淨地品4〉講義(p.1-3)〕：


二十七法之比對分析：《十住毘婆沙論》卷2〈4 淨地品〉(大正26，28c24-29a9)：「信力轉增上，深行大悲心，慈愍眾生類，修善心無倦；喜樂諸妙法，常近善知識，慚愧及恭敬，柔軟和其心；樂觀法無著，一心求多聞，不貪於利養，離姦欺諂誑；不污諸佛家，不毀戒欺佛，深樂薩婆若，不動如大山；常樂修習行，轉上之妙法，樂出世間法，不樂世間法。即治歡喜地，難治而能治，是故常一心，勤行此諸法。菩薩能成就，如是上妙法，是則為安住，菩薩初地中。菩薩以是二十七法，淨治初地。」


（1）厚觀法師：一信力轉增上，二深行大悲心，三慈愍眾生類，四修善心無倦，五喜樂諸妙法，六常近善知識，七慚愧及八恭敬，九柔軟和其心，十樂觀法十一無著，十二一心十三求多聞，十四不貪於利養，離十五姦欺十六諂十七--二一誑〔誑，名五邪命法：十七不矯異、十八不自親、十九不激動、二○不抑揚、二一不因利求利〕，二二不污諸佛家，二三不毀戒欺佛，二四深樂薩婆若，不動如大山；二五常樂修習行，轉上之妙法；二六樂出世間法，二七不樂世間法。


（2）瓜生津隆真《十住毘婆沙論Ⅰ》：一信力轉增上，二深行大悲心，三慈愍眾生類，四修善五心無倦，六喜樂諸妙法，七常近善知識，八慚愧及九恭敬，十柔軟和其心，十一樂觀法十二無著，十三一心十四求多聞，十五不貪於利養，離十六姦欺十七諂十八誑，十九不污諸佛家，二○不毀戒二一欺佛，二二深樂薩婆若，二三不動如大山，二四常樂修習行，二五轉上之妙法，二六樂出世間法，二七不樂世間法。﹙《新國譯大藏經》釋經論部12，p.103- p.107﹚


（3）武邑尚邦《十住毘婆沙論研究》p.80-p.81：一信力轉增上，二深行大悲心，三慈愍眾生類，四修善心五無倦，六喜樂諸妙法，七常近善知識，八慚愧及九恭敬，十柔軟和其心，十一樂觀法十二無著，十三一心求多聞，十四不貪於利養，離十五姦欺十六諂誑〔誑，名五邪命法：十七不矯異、十八不自親、十九不激動、二○不抑揚、二一不因利求利〕，二二不污諸佛家，二三不毀戒欺佛，二四深樂薩婆若，不動如大山；二五常樂修習行，轉上之妙法；二六樂出世間法，二七不樂世間法。


（4）《大方廣佛華嚴經》卷34〈十地品第二十六〉(大正10，181b24-c10)，與《佛說十地經》卷1〈菩薩極喜地第一〉(大正10，538b21-c8)，二經皆似得三十一法，且所說的三十一法大同〔即前註（3）、（4）〕。今依《大方廣佛華嚴經》，此中，「七心無疲懈故，十一日夜修集善根無厭足故」二法，似可對應本論頌文的「修善，心無倦」；「十七不耽著利養名聞恭敬故，十八不求一切資生之物故」二法，似可對應本論頌文的「不貪於利、養」〔利，名得飲食、財物等。養，名恭敬禮拜、施設床迎來送去〕；「二四如說能行故，二七不捨菩薩戒故」二法，似可對應本論頌文的「不毀戒、欺佛」；「二十八生一切智心如山王不動故」，似可對應本論頌文的「深樂薩婆若，不動如大山」；「三○集助菩提分法無厭足故，三十一常求上上殊勝道故」二法，似可對應本論頌文的「常樂修習行，轉上之妙法」。


若依此，似亦可有：一信力轉增上，二深行大悲心，三慈愍眾生類，四修善五心無倦，六喜樂諸妙法，七常近善知識，八慚愧及九恭敬，十柔軟和其心，十一樂觀法十二無著，十三一心十四求多聞，十五不貪於利十六養，十七離姦欺十八諂十九誑，二○不污諸佛家，二一不毀戒二二欺佛，二三深樂薩婆若，不動如大山，二四常樂修習行，二五轉上之妙法，二六樂出世間法，二七不樂世間法。


另參見，七法、三十二法淨治初地：


（1）瓜生津隆真《十住毘婆沙論Ⅰ》：「梵文《十地經》列舉有三十二法。」﹙《新國譯大藏經》釋經論部12，p.102﹚


（2）《十住毘婆沙論》：「頌文所舉唯二十二法，文義與《瑜伽菩薩地》〈菩提分品〉相當。」(《藏要》20，p.18)


（3）《十住毘婆沙論》卷12〈譬喻品〉：「菩薩在初地，多所能堪受，不好於諍訟，其心多喜悅，常樂於清淨，悲心愍眾生，無有瞋恚心，多行是七事。如是七法能淨治初地。」(大正26，89c6-10)


[2]另參見，菩薩成就安住初地法〔三十一法〕：


《十住經》卷1〈極喜地第一〉(大正10，500c26-501a12)，《大方廣佛華嚴經》卷23〈十地品第二十二〉(大正9，545a23-b9)，《大方廣佛華嚴經》卷34〈十地品第二十六〉(大正10，181b24-c10)，《佛說十地經》卷1〈菩薩極喜地第一〉(大正10，538b21-c8)。


� 故＝教【宋】【元】【明】【宮】。（大正26，68d，n.5） 


�《瑜伽師地論》卷49〈3地品〉(大正30，565b1-24)：「如前〈住品〉所說信等能淨修治諸住十法，今於此中，當知亦能淨修治地，如是十法所有安立，所治能治略義次第，皆應了知。謂彼十種淨修地法，能對治彼所對治法，故得安立。何等為十？


（1）謂一切種全未發心，全未受持菩薩學處，是名為信所對治法，對治彼故安立於信。


（2）於諸有情有損害心，是名為悲所對治法，對治彼故安立於悲。


（3）於諸有情有瞋恚心，是名為慈所對治法，對治彼故安立於慈。


（4）於身命財有所顧戀，是名為捨所對治法，對治彼故安立於捨。


（5）於諸有情悕求報恩，見彼邪行貪著利養多有所作，是無厭倦所對治法，對治彼故安立無倦。


（6）無有方便善巧加行，是善知論所對治法，對治彼故立善知論。


（7）性不柔和，不於他心隨順而轉，是名善知一切世間所對治法，對治彼故安立善知一切世間。


（8）於修善法放逸懈怠，是名慚愧所對治法，對治彼故安立慚愧。


（9）於其長時種種猛利無間無斷生死大苦，深生怯弱，當知是名堅力持性所對治法，對治彼故所以安立堅力持性。


（10）於大師所猶豫疑惑，當知是名供養如來所對治法，對治彼故所以安立供養如來。


如是且說所治能治安立十法。」


� 田＝佃【宋】【元】【明】【宮】。（大正26，68d，n.6）   


�〔間〕－【宋】【元】【明】【宮】。（大正26，68d，n.7） 


�〔歡〕－【宋】【元】【明】【宮】。（大正26，68d，n.8） 

